
ՈՐՈՇՈՒՄ 
ԳՈՒՅՔԻ ՆՎԻՐԱՏՎՈՒԹՅԱՆ ՄԱՍԻՆ 

  
Ղեկավարվելով Հայաստանի Հանրապետության քաղաքացիական օրենսգրքի 594-

րդ հոդվածով և Երևան քաղաքի ավագանու  2023 թվականի դեկտեմբերի 26-ի N 50-Ն 
որոշման հավելվածի 3-րդ կետով.  

Երևան քաղաքի ավագանին որոշում է.  
1. Երևան քաղաքի 2022թ. բյուջեի «Փողոցների, հրապարակների և այգիների 

կահավորում» ծրագրով ձեռք բերված, 53 000 000 (հիսուներեք միլիոն դրամ) ՀՀ դրամ 
ընդհանուր արժողությամբ մաքրման սարքը /ավտոբուսների և տրոլեյբուսների 
դարպասային լվացակայան/ սեփականության իրավունքով անհատույց օտարել (նվիրել) 
«Երևանի էլեկտրատրանսպորտ» փակ բաժնետիրական ընկերությանը:  

2. Երևանի քաղաքապետին՝ ապահովել  «Երևանի էլեկտրատրանսպորտ» փակ 
բաժնետիրական ընկերության հետ նվիրատվության պայմանագրի և հանձնման-
ընդունման ակտի կնքումը: 

Որոշման ընդունումը պայմանավորված է այն հանգամանքով, որ  մայրաքաղաքի 

բնակչության կանոնավոր տրանսպորտային սպասարկումն ապահովելու համար Երևան 
քաղաքաի բյուջեի միջոցներով ձեռք է բերվել ավտոբուսների և տրոլեյբուսների  լվացման 
կայան, որը տեղադրվել է Բագրատունյաց 51 հասցեում «Երևանի էլեկտրատրանսպորտ» 
ՓԲ ընկերությանը պատկանող տարածքում: Լվացման կայանի ձեռքբերման նպատակը 
եղել է ամենօրյա ռեժիմով ավտոբուսների և տրոլեյբուսների պատշաճ տեսքն ապահովելու, 
սանիտարական  նորմերի համապատասխանեցնելու և ուղևորների փոխադրումը բարձր 
մակարդակով կազմակերպելու համար: 

Ելնելով վերոգրյալից՝ առաջարկվում է ընդունել «Գույքի նվիրատվության մասին» 
Երևան քաղաքի ավագանու որոշման նախագիծը:  

